
„საქართველოში ახალი კორონავირუსის შესაძლო გავრცელების აღკვეთის  ღონისძიებებისა  და ახალი კორონავირუსით  გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის №164 განკარგულებაში ცვლილების შეტანის თაობაზე


საქართველოს ზოგადი ადმინისტრაციული კოდექსის 63-ე მუხლის თანახმად, „საქართველოში  ახალი  კორონავირუსის  შესაძლო  გავრცელების  აღკვეთის ღონისძიებებისა და ახალი კორონავირუსით   გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის №164 განკარგულებაში შეტანილ იქნეს ცვლილება და განკარგულებით დამტკიცებულ გეგმას დაემატოს შემდეგი შინაარსის 41 მუხლი:

	„მუხლი 41. საქართველოს მოქალაქის მიერ თურქეთის რესპუბლიკაში შესვლის მიზნით საქართველოს ტერიტორიის დატოვების დროებითი წესი	Comment by Shorena Okropiridze: აქ მიზნები ხომ არ უნდა დაკონკრტდეს, როგორც ბიზნეს ტრიპზეა, მაგალითად..
	1. თურქეთის რესპუბლიკაში შესვლის მიზნით საქართველოს ტერიტორიის დატოვება ნებადართულია საქართველოს იმ მოქალაქისათვის, რომელიც ფლობს თურქეთის რესპუბლიკის მოქალაქე ფიზიკური ან თურქეთის რესპუბლიკაში რეგისტრირებული იურიდიული პირის მიერ გაცემულ სამთვიან, ნოტარიულად დამოწმებულ მოწვევას, რომელშიც დაფიქსირებულია საქართველოს მოქალაქის საიდენტიფიკაციო მონაცემები (სახელი, გვარი და საქართველოს მოქალაქის პირადი ნომერი) და რომლის ფორმა და შევსების წესი მტკიცდება საქართველოს საგარეო საქმეთა სამინისტროს მიერ.	Comment by Shorena Okropiridze: ,,ამ წესით“ უნდა მიეთითოს ალბათ, სხვა მიზნებისთვისაც ხომ მიდიან თურქეთში - სამკურნალოდ და ა.შ.	Comment by Shorena Okropiridze: მოქალაქობის არ მქონე?	Comment by Shorena Okropiridze: ,,თურქეთის რესპუბლიკაში რეგისტრირებული უცხოური საწარმოს/არასამეწარმეო (არაკომერციული) იურიდიული პირის ფილიალი“ 

ესეც ხომ არ უნდა დაემატოს?	Comment by Shorena Okropiridze: ,,სანოტარო წესით დამოწმებული“ - ასეთ ტერმინს იცნობს კანონი ,,ნოტარიატის შესახებ“;

გარდა ამისა, დედანი რომ ატვირთოს? მაგალითად, ინგლისურ ენაზე? მაინც იქნება ნოტარიალური დამოწმება საჭირო? ნოტარიუსთან ვიზიტები გართულებულია ახლა. წინასწარი დაჯავშნიტ და ა.შ.
	2. ამ მუხლის პირველი პუნქტით განსაზღვრული საქართველოს მოქალაქე ვალდებულია სპეციალური ელექტრონული პროგრამის მეშვეობით შეავსოს აპლიკაცია, რომელშიც უნდა მიუთითოს საკუთარი პერსონალური მონაცემები და აპლიკაციას დაურთოს ამ მუხლის პირველი პუნქტით განსაზღვრული მოწვევის ასლი. 	Comment by Shorena Okropiridze: საიდენტიფიკაციო წერია ზემოთ
	3. საქართველოს მოქალაქის მიერ შევსებული აპლიკაციის და მასზე თანდართული დოკუმენტაციის სისწორის შემოწმების მიზნით იქმნება სამუშაო ჯგუფი, რომელიც დაკომპლექტებულია საქართველოს საგარეო საქმეთა სამინისტროს, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს, საქართველოს ფინანსთა სამინისტროსა და საქართველოს შინაგან საქმეთა სამინისტროს ან/და ამ სამინისტროების სისტემაში შემავალი უწყებების წარმომადგენლებისაგან.	Comment by Natia Khmaladze: ვის მიერ იქმნება?
	4. ამ მუხლის მე-3 პუნქტით განსაზღვრული სამუშაო ჯგუფი უფლებამოსილია, ამ მუხლის მიზნებისთვის და მხოლოდ შესაბამისი მოცულობით დაამუშავოს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სსიპ - დასაქმების ხელშეწყობის სახელმწიფო სააგენტოს შესაბამის ელექტრონულ პლატფორმაში განთავსებული საქართველოს მოქალაქეთა პერსონალური მონაცემები.	Comment by Natia Khmaladze: აღნიშნული საიტი ნებისმიერი მიზნებისთვის გამოიყენება? მაგ თუ საოპერაციოდ მიდის დასაქმების სააგენტოს საიტზე შეავსებს აპლიკაციას?
	5. ამ მუხლის მე-3 პუნქტით განსაზღვრული შემოწმების შედეგები ეცნობება აპლიკაციის შემვსებ პირს, ხოლო აპლიკაციის ამ მუხლით განსაზღვრულ მოთხოვნებთან შესაბამისობის შემთხვევაში მართვის ავტომატიზებული სისტემის საშუალებით თურქეთის რესპუბლიკაში შესვლის მსურველი საქართველოს მოქალაქის მხოლოდ ამ მუხლის მიზნებისთვის დამუშავებული პერსონალური მონაცემები მიეწოდება ასევე შესაბამის სასაზღვრო-გამშვებ პუნქტს.“.	Comment by Shorena Okropiridze: რამდენ დღეში?

ვის მიერ ეცნობება?




პრემიერ-მინისტრი                                                                        გიორგი გახარია

























განმარტებითი ბარათი

„საქართველოში ახალი კორონავირუსის შესაძლო გავრცელების აღკვეთის ღონისძიებების და ახალი კორონავირუსით  გამოწვეული დაავადების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის N164  განკარგულებაში ცვლილების შეტანის თაობაზე“ საქართველოს მთავრობის განკარგულების პროექტზე


ინფორმაცია სამართლებრივი აქტის პროექტის შესახებ

წარმოდგენილი განკარგულების პროექტის მომზადება განპირობებულია საქართველოს მოქალაქეებისათვის თურქეთის რესპუბლიკაში გადასვლის შესაძლებლობის სამართლებრივი საფუძვლის შექმნის საჭიროებით. არსებულმა პანდემიურმა ვითარებამ მძიმე დარტყმა მიაყენა საქართველოს იმ მოქალაქეებს, რომლებიც მრავალი წელია თურქეთის რესპუბლიკასთან დადებული ორმხრივი ხელშეკრულების საფუძველზე მოკლევადიანი პერიოდით (მაქს. სამი თვე) გადადიან თურქეთის რესპუბლიკის ტერიტორიაზე სამუშაოდ. პროექტი ითვალისწინებს საქართველოს იმ მოქალაქისათვის საქართველოს ტერიტორიის დატოვების შესაძლებლობის მიცემას თურქეთის რესპუბლიკის ტერიტორიაზე გადასვლის მიზნით, რომლებიც შესაბამის ელექტრონულ ბაზაში ატვირთავენ თურქი დამსაქმებლის მიერ მათზე გაცემულ, ნოტარიული წესით დამოწმებულ მოწვევას.

ინფორმაცია ევროკავშირის სამართლებრივი აქტის შესახებ

განკარგულების პროექტი არ ახდენს ევროკავშირის წინაშე ნაკისრ ვალდებულებებზე რაიმე სახის ზეგავლენას.


პროექტის მიღებით გამოწვეული საფინანსო–ეკონომიკური შედეგების გაანგარიშება

პროექტი არ გამოიწვევს დამატებითი ხარჯების გამოყოფას სახელმწიფო ბიუჯეტიდან.


პროექტის მოსალოდნელი შედეგები

მოსალოდნელია, რომ პროექტი დადებით შედეგს მოიტანს საქართველოს იმ მოქალაქეებისათვის, რომლებიც წლების განმავლობაში დასაქმებულნი არიან თურქეთის რესპუბლიკაში და მიმდინარე ეტაპზე ვერ ახერხებდნენ საქართველოს დატოვებას არსებული პანდემიური რეგულაციების გამო.


პროექტის განხორციელების ვადები

პროექტის თანახმად, განკარგულება ძალაშია ხელმოწერისთანავე.



პროექტის ავტორი და წარმდგენი

პროექტის ავტორი და წარმდგენია საქართველოს მთავრობის ადმინისტრაცია.

